
K.DH.SH.I1.nr.650/24

GJYKATA KOMERCIALE E KOSOVES - Dhomat e Shkalles se Dyté&, me gjygtarin Ramush
Bardiqi, né ¢éshtjen pérmbarimore té kreditorit Banka Credins sh.a, me seli ne Tirané rr.”Vaso
Pasha” nr.8 Republika e Shqipérisé te cilin sipas autorizimit e pérfaqéson Editon Osmani avokat
nga Prishtina, rr.”Sylejman Vokshi” H19, nr.4, ndaj debitoréve: Shoqéria Tregtare N.T.P “Labi-
Petroll” me nr. Biznesi 70065503, me adresé ne fshatin Dubravé Komuna e Suharekés, A.G.
nga fshati Dubravé Komuna e Suharekés, dhe R.B. nga Suhareka te cilét in pérfagéson sipas
autorizimit Arlind Jupolli avokat nga Prishtina si dhe D.B. nga Suhareka, me bazé juridike
pérmbarimore, duke vendosur lidhur me ankesén e debitoréve Shoqéria Tregtare N.T.P “Labi-
Petroll” me nr. Biznesi 70065503, me adresé ne fshatin Dubravé Komuna e Suharekés dhe R.B.
nga Suhareka, e ushtruar pérmes te autorizuarit té tyre, kundér aktvendimit t€¢ Gjykatés
Komerciale te Kosovés- Dhomat e Shkalles se Paré —Departamenti pér Céshtje Ekonomike
KPPP.nr.109/23 dt.29.09.2023, me daté 24.05.2024, mori kété:

AKTVENDIM

Aprovohet e themelté ankesa e debitoréve Shogéria Tregtare N.T.P “Labi-Petroll” me nr. Biznesi
70065503, me adresé ne fshatin Dubravé Komuna e Suharekés dhe R.B. nga Suhareka te cilét i
pérfagéson sipas autorizimit Arlind Jupolli avokat nga Prishtina, anulohet aktvendimi i Gjykatés
Komerciale te Kosovés- Dhomat e Shkalles se Paré —Departamenti pér Céshtje Ekonomike
KPPP.nr.109/23 dt.29.09.2023 dhe Iénda i kthehet Gjykatés Komerciale-Dhomés se Shkalles se
Paré, né rishqyrtim dhe rivendosje.

Arsyetim

Gjykata Komerciale te Kosovés- Dhomat e Shkalles se Paré — Departamenti pér Céshtje
Ekonomike me aktvendimin e atakuar KPPP.nr.109/23 dt.29.09.2023, ne pjesén e | te dispozitivit
te aktvendimit ka refuzuar si te pabazuar prapésimin ¢ debitoréve N.T.P “Labi-Petroll” me nr.
Biznesi 70065503, me adresé ne fshatin Dubravé Komuna e Suharekés dhe R.B. nga Suhareka,
te ushtruar kundér Urdhrit pér pérmbarim, P.nr.241/21 dt.06.04.2021, i lejuar nga Pérmbaruesi
Privat Ilir Mulhaxha me seli ne Prishting, ndérsa ne pjesén Il te dispozitivit te aktvendimit ka

obliguar debitorét N.T.P “Labi-Petroll” me nr. Biznesi 70065503, me adresé ne fshatin Dubravé
Komuna e Suharekés dhe R.B. nga Suhareka qe t’ia paguajné ne ményré solidare kreditorit
shumen prej 468.00 euro ne emér te pérpilimit te pérgjigjes ne prapésim, ne afat prej 7 ditésh
nga dita e plotfugishmérisé se kétij aktvendimi.

Kundér kétij aktvendimi né afatin ligjor kané ushtruar ankesé debitorét Shoqgéria Tregtare N.T.P
“Labi-Petroll” me nr. Biznesi 70065503, me adresé ne fshatin Dubravé Komuna e Suharekés
dhe R.B. nga Suhareka, pér shkak te shkeljes thelbésore te dispozitave te procedurés
pérmbarimore , konstatimit te gabuar apo jo te ploté te gjendjes faktike dhe zbatimit te gabuar te
se drejtés materiale, me propozim ge gjykata e shkallés se dyté ta aprovoj ankesén e debitoréve
ndérsa aktvendimin e atakuar ta anuloj duke e pranuar prapésimin e debitoréve dhe urdhrin
pérmbarimor ta anuloj.

Dhoma e Shkalles se Dyté e Gjykatés Komerciale, i shqyrtoi shkresat e Iéndés, aktvendimin e
atakuar dhe pretendimet ankimore, né kuptim té nenit 3, paragrafi 2, té Ligjit nr.04/L-139 pér
Procedurén Pérmbarimore si dhe né kuptim té nenit 194 dhe 208 té LPK-sg, gjeti se:

Ankesa e debitoréve éshté e themelté.

Nga shkresat e 1éndés rrjedh se kreditori Banka Credins sh.a, me seli ne Tirané rr.”Vaso Pasha”
nr.8 Republika e Shqipérisé, me datén 06.04.2021, ka paragitur propozim pér pérmbarim ndaj
debitoréve Shogéria Tregtare N.T.P “Labi-Petroll” me nr. Biznesi 70065503, me adresé ne
fshatin Dubravé Komuna e Suharekés, A.G. nga fshati Dubravé Komuna e Suharekés dhe R.B.
nga Suhareka te cilét in pérfagéson sipas autorizimit Arlind Jupolli avokat nga Prishtina si dhe
D.B. nga Suhareka, né bazé té dokumentit pérmbarues: Kontrate Kredie Afatmesme nr.5525,
nr.10788 Rep. dhe nr.3417 Kol., Kontraté pér Hipotekén LRP.nr.4765/2015, ref.nr.1628/2015,
dt.04.12.2015, Aktvendim mbi regjistrimin e Hipotekés nr.prot.06-637-2015 dt.04.12.2015,
I&shuar nga Zyra Komunale e Kadastrit ne Malishevé, pér shumén e detyrimit né vleré totale
prej 97,295.62 euro, me kamaté te rregullt dhe kamatévonesé si dhe shpenzimet e procedurés
pérmbarimore, te gjitha kéto ne afat prej 7 ditésh.

Ndaj urdhrit pér pérmbarim debitorét Shogéria Tregtare N.T.P “Labi-Petroll” me nr. Biznesi
70065503, me adresé ne fshatin Dubravé Komuna e Suharekés dhe R.B. nga Suhareka, kane
parashtruar prapésim me datén 23.04.2021, me pretendimin se urdhri pérmbarimor bazohet ne
dokument ge nuk ka tipare te pérmbarueshmérisé, neni 71 pika 1.1 dhe 1.6 e LPP, shton se
kreditori nuk ka béré pérpjekje qe ta bind debitorin pér shlyerjen e térésishme te detyrimit te
mbetur me asnjé kérkesé te vetme marré pér bazé se kredia ne fillim ka gené 400,000.00 euro
e tani pagesa éshté ne shumen prej 97,295.62 euro, debitorét propozojné ge gjykata ta shfugizoj
urdhrin pérmbarimor si te kundérligjshém dhe te pabazuar.

Pérgjigje né prapésimin e debitoréve ka ushtruar kreditori, me datén 26.04.2021, me
pretendimin se debitorét kané paraqitur prapésim i cili éshté i pabazuar sepse nuk éshté

specifikuar asnjé dispozite e vetme nga debitorét. Propozimi pér pérmbarim éshté i rregullt ne
kuptimin formal, dokumentacioni i bashkangjitur éshté ne pajtim me kérkesat ligjore dhe se
prapésimi nuk mbéshtet ne andaj nga shkaget e parapara me nenin 71 te LPP, andaj propozon ge
gjykata ta refuzoj ne térési prapésimin e debitoréve, urdhrin pérmbarimor ta vértetoj dhe ti
detyroj debitorét ne pagesén e shpenzimeve ne shumen prej 468 euro ne emér te tarifés se odes
se avokateve pér pérgatitje te pérgjigjes ne prapésim.

Gjykata Komerciale e Kosovés- Dhomat e Shkalles se Parg, pas vlerésimit te prapésimit dhe
pérgjigjes ne prapésim, ka refuzuar prapésimin e debitoréve si te pabazuar dhe ka obliguar
debitorét ne pagesén e shpenzimeve prej 468 euro. Né arsyetim té aktvendimit té atakuar gjykata
ka vlerésuar dokumentet pérmbarimore mbi bazén e te cilave éshté lejuar pérmbarimi se te njéjtat
pérbejné bazé juridike pér caktimin e pérmbarimit ngase i kane plotésuar kushtet ligjore nga
neni 27 i LPP pér te gené te permbarueshme dhe njékohésisht te pérshtatshme pér pérmbarim.
Pretendimet e debitoréve i ka vlerésuar si te pabazuara dhe te paargumentuara ne prova konkreté
ngase Kontrata pér Hipotekén éshté e regjistruar me Aktvendimin mbi regjistrimin Hipotekés
nr.06-637-2015 dt.04.12.2015. Gjykata analizoi pretendimet e debitoréve dhe shkresat e lendes
dhe vlerésoi se nuk éshté pérmbushur asnjé nga kushtet ligjore pér anulimin e urdhrit
pérmbarimor ndérsa ne lidhje me shpenzimet e procedurés sipas kérkesés e palés ka vendosur
konform nenit 17 te LPP dhe nenit 450 dhe 452.1 te LPK duke vendosur se debitorét ne ményré
solidare ti paguajné kéto shpenzime ne shume prej 468.00 euro.

Gjykata Komerciale -Dhomat e shkalles se Dyté, géndrimin dhe pérfundimin juridik té gjykatés
sé shkallés sé paré nuk mund ta pérkrah si té rregullt dhe té ligjshém, pér arsye se aktvendimi i
atakuar éshté pérfshiré ne shkelje thelbésore té dispozitave té procedurés kontestimore nga neni
182 paragrafi 2 te LPK-sé dhe né vértetim té gabuar dhe jo té ploté té gjendjes faktike nga neni
183 té LPK-sé.

Kjo gjykaté vleréson se Gjykata e shkalles se paré nuk ka analizuar sakté dhe drejté gjendjen e
fakteve me rastin vendosjes sepse e njéjta nuk ka trajtuar me kujdes te gjitha pretendimet e
debitoréve mbi céshtjen ne proceduré. Késhtu gjykata e shkalles se paré ne aktvendimin e saj
shprehet se ka vlerésuar se pretendimet e debitoréve ne prapésim e te cilat sipas saj jané te
pagéndrueshme dhe te pabazuara ne ligj, por e njéjta gjykaté nuk ka trajtuar pretendimin e
debitoréve sa i pérket parashkrimit i cili pretendim i tillé ka gené edhe pretendim i prapésimit,
me ¢ ‘rast me gellim te konstatimit te faktit se ka pasur apo jo parashkrim ne rastin konkret te
céshtjes, ka pasur mundési te kérkoj nga debitorét se ne cilat prova konkrete mbéshtetén te njéjtit
pér njé pretendim te till&, e qe nga provat ne lende rezulton se gjykata e shkallés se paré fare nuk
éshté lIéshuar ne kété aspekt. Mbi bazén e kétyre arsyeve gjykata e shkallés sé dyté vleréson se
me gellim te analizimit edhe njé heré te ¢éshtjes, sgarimit dhe konstatimit te sakté te gjendjes se
fakteve ne raport me pretendimin e debitoréve e ne kété rast konkret pér parashkrim e pretenduar
te detyrimit, gjykata e shkallés se dyté vleréson se aktvendimi i ankimuar duhet té anulohet dhe
céshtja té kthehet né procedim té serishém né gjykatén e shkallés sé paré dhe se gjykata e shkalles
se paré mund te hap seancé dégjimore konform nenit 73 paragrafi 1 t¢ LPP-sg, i cili thoté, se:

“Gjykata mund té vendosé lidhur me prapésimin jashté seancés gjygésore. Pérjashtimisht

Gjykata mund té caktojé seancé publike nése vleréson se kjo éshté e domosdoshme pér té kuptuar
plotésisht validitetin e prapésimit. Gjykata do té njoftojé té gjitha palét pér dégjimin publik. Nése
Gjykata vendos té mbajé seancé dégjimore publike, seanca dégjimore do té mbahet brenda pesé
(5) ditéve, kur kérkohet gé pérgjigjet ndaj prapésimit té pranohet nga gjykata”,.

Né ri proceduré, gjykata e shkallés sé paré duhet té keté parasysh te gjeturat e gjykatés se shkalles
se dyté, té vleréson né ményré té drejté gjendjen faktike, eventualisht te caktoj seancé dégjimore
né kuptim té dispozitave té lartcekura, ne ményré ge té ftohen palét ndérgjygése, te njéjtat té
deklarohen rreth pretendimeve te tyre, te trajtohet ¢éshtja e parashkrimit te pretenduar nga
debitorét ne kété céshtje pérmbarimore, duke argumentuar me prova konkrete, e mé pastaj
varésisht nga té gjeturat edhe té vendos konform dispozitave ligjore duke marré aktvendim té
drejté dhe té ligjshém.

Nga té gjitha arsyet e paragitura e né pajtim me dispozitat e nenit 208 dhe 209 paragrafi 1 pika
(b) té LPK lidhur me nenin 17 té LPP, u vendos si né dispozitiv té kétij aktvendimi.

GJYKATA KOMERCIALE E KOSOVES,
Dhoma e Shkalles se Dyté
K.DH.SH.II nr.650/24, me daté 24.05.2024

Gjyqtari
Ramush Bardiqi

